ҚАРТТАР ҮЙІНДЕ "ІЗГІЛІК НҰРЫ: ҚАМҚОРЛЫҚ ПЕН МЕЙІРІМ" АТТЫ ШАРА ӨТТІ

Алматы қаласында орналасқан “Мейірімді жанұя” қарттар үйінде 20 ақпанда “Ізгілік нұры: қамқорлық пен мейірім” атты шара ұйымдастырылды. Бұл шараның мақсаты – қоғамдағы ең басты құндылықтардың бірі саналатын ізгілік, жастарды қамқорлық пен мейірімділікке тәрбиелеу, сондай-ақ қарияларға деген құрметті күшейту және олардың көңіл күйін жақсарту болды.
Іс-шараға әл-Фараби атындағы Қазақ ұлттық университеті философия және саясаттану факультеті дінтану және мәдениеттану кафедрасы «Исламтану» мамандығының докторанттары мен магистранттары қатысты. Олар қарттар үйіне барып, осы шара аясында түрлі мәдени бағдарламалар, атап айтқанда, дәстүрлі ән мен күй шертіп, сұқбат құрды. Мұндай іс-шаралардың маңызы өте зор, себебі ол жастарды адамгершілікке, өзара көмек көрсетуге, бір-біріне құрметпен қарауға тәрбиелейді.
Шараның басты мақсаты – қоғамда мейірімділік, қамқорлық пен жауапкершілік сезімдерін ояту және осы құндылықтарды насихаттау болды. Қарттар – қазынамыз, олар өмір бойы қоғамға қызмет етіп, үлкен тәжірибе мен білімге ие болған жандар. Осылайша қарияларға деген құрмет пен қамқорлық қоғамның адамгершілік деңгейін көрсетеді.
Іс-шараның аясында қарттармен бірге пікір алмасып, олардың өмір жолы мен тәжірибесімен танысқан жастар өздерінің рухани дамуына және адами құндылықтарына тереңірек көзқарас қалыптастырды. Бұл шара жастардың әлеуметтік жауапкершілігін арттыруға және оларды мейірімділікке, қамқорлыққа тәрбиелеуге бағытталған маңызды қадам болды. 
Шараның тәрбиелік мәні өте ауқымды. Ол қатысушыларға тек мейірімділік пен ізгілік көрсетуді ғана емес, сондай-ақ үлкен буынның өмірлік тәжірибесінен сабақ алуды да үйретті. Қарттар үйінің тұрғындары жастарға өздерінің өмірлік тарихы, қиындықтар мен қуаныштар туралы әңгімелеп, жастарды адамгершілік пен өмірдің шынайы құндылықтарын бағалауға шақырды.
Мұндай іс-шаралар жастардың бойында бір-біріне деген құрмет сезімін қалыптастыруға көмектеседі. Қариялардың кеңесі мен өмірлік тәжірибесі жастарға моральдық тұрғыда шыңдалуға, адамгершілік құндылықтарын терең түсінуге ықпал етеді. Сонымен қатар, бұл шара жастар мен қариялар арасындағы байланысты нығайтуға мүмкіндік береді, ол өз кезегінде қоғамда түсіністік пен өзара көмек көрсету мәдениетін арттыруға бағытталған маңызды қадам болып табылады.
Іс-шараның бірегейлігі оның тәрбиелік мәнінде ғана емес, сонымен қатар қарияларға деген ерекше қамқорлық пен құрмет көрсетудегі іс-әрекеттерінде. Қарттар үйінде өткізілген әрбір мәдени бағдарлама, әрбір концерт пен ойын жастардың жүрегінде ізгілік нұрын шашып, оларды өмірдің шынайы құндылықтарына баулыды.
Іс-шара барысында қарттар үшін арнайы ұйымдастырылған концерттік бағдарлама, шығармашылық көрмелер мен қолөнер бұйымдарының көрмесі олардың көңілін көтерді. Сондай-ақ, қатысушылар өздерінің өнерлері мен қабілеттерін көрсетіп, қарияларды қуантты. Әр түрлі әндер мен би, шығармашылық қойылымдар қарттар үйінде ерекше көңіл-күй сыйлады.
Бұл бағдарламалар қарияларға тек көңіл көтеріп қана қоймай, олардың рухани дамуына да әсер етті. Жастардың оларға деген мейірімділігі мен қамқорлығы олардың абыз ақсақалдардың көңілдерін аулап, ақ баталарын алды. Шара соңында қарияларға дастархан жайылып, ізгі ниетпен алғыстарын алды. Мұндай іс-шаралар жастардың адамгершілік құндылықтарын нығайтып, қоғамда мейірімділік, ізгілік пен қамқорлыққа негізделген жаңа дәстүрлерді қалыптастыруға үлес қосады.

